
 

 

 
Level:​ Grade 9-12 • ​Topic:​ Art Design • ​Subjects:​ Art, Computer Studies 

 

ᑎᑎᕋᖅᑎ 

ᐄᐊᓐ ᒪᑭᓖᓐ 
ᐄᐊᓐ ᒪᑭᓖᓐ ᐱᓕᕆᔨᒻᒪᕆᐅᕗᖅ ᐊᔾᔨᙳᐊᓕᐅᕈᑎᕋᓛᖅ ᑭᑉᐹᕆᑦᑐᒡᒍᑕᐅᓪᓗᑎᑦ ᑕᒪᒃᑯᓂᖓ 
ᐋᖅᑭᒃᓱᐃᔨᒻᒪᕆᐅᕗᖅ/ᖃᕋᓴᐅᔭᒃᑯᑦ ᐊᔾᔨᙳᐊᑦ ᓅᑎᑕᐅᓲᖑᓂᖏᖕᓂᒃ ᑎᑎᖅᑐᒐᖅᑎᓗ 
ᐃᖅᑲᓇᐃᔮᖃᖅᓯᒪᔪᑐᖃᖅ ᐱᙳᐊᖅᑐᓕᕆᕙᓐᓂᖏᑦ ᖃᕋᓴᐅᔭᒃᑯᑦ 16 ᐊᕐᕌᒎᓕᖅᑐᓂᑦ. 
ᐃᒻᒥᓂᒃ ᐅᖃᓲᖅ ᐃᓕᓐᓂᐊᖅᓯᒪᔪᒻᒪᕆᐅᓂᕋᖅᖢᓂ ᓯᓚᑐᔪᒻᒪᕆᐅᓪᓗᓂ ᐊᒻᒪᓗ ᒪᑭᑎᒐᖃᖅᑐᖅ ᐊᔾᔨᐅᙱᑦᑐᒥᒃ, 
ᑎᖦᖠᓇᖅᑐᓂᑦ ᐅᖃᓕᒫᒐᓂᒃ ᑎᑎᖅᑐᒐᐅᔭᖅᓯᒪᔪᖃᐅᖅᑐᓂᒃ ᓄᐊᑦᑎᓲᖑᓪᓗᓂ, ᐊᒻᒪᓗ ᒥᑭᔪᑕᐅᓂᒃ 
ᐱᖁᑎᖃᐅᖅᑐᖅ ᐃᓕᓐᓂᐊᖅᓯᒪᔪᒻᒪᕆᐅᓂᕋᕐᓂᖓ ᓯᓚᑐᔪᒻᒪᕆᐅᓂᕋᕐᓂᖓᓗ ᐃᒻᒥᖕᓂᒃ 
ᓇᓗᓇᐃᖅᑕᐅᖁᓪᓗᒋᑦ.  

 

ᑐᑭᓯᒋᐊᙵᕈᑎᖏᑦ 
ᑕᐅᑐᒐᒃᓴᐅᓪᓗᓂ ᒪᕐᕈᐃᓕᖅᑲᖓᔪᑎᒍᑦ 2D ᑐᙵᕕᒋᔭᐅᓲᖑᕗᖅ ᐊᒥᓱᓄᑦ ᖃᕋᓴᐅᔭᒃᑰᕈᓐᓇᐅᑎᐅᔪᓂᑦ, 
ᑕᒪᒃᑮᓐᓂᒃᓂ ᐱᙳᐊᕈᑕᐅᓲᑦ ᐊᒻᒪᓗ ᖃᕋᓴᐅᔭᓕᕆᔾᔪᑎᓅᕆᐊᓕᖕᓄᑦ. ᑕᕝᕙᓂ ᐃᓕᓐᓂᐊᕋᒃᓴᒥ ᐃᓕᓐᓂᐊᖅᑏᑦ 
ᐋᖅᑭᒃᓱᐃᓂᐊᖅᑐᑦ ᐊᔾᔨᙳᐊᓕᐅᕈᑎᑦ ᑎᑎᖅᑐᒐᐅᔭᕐᓗᑎᑦ ᐊᑐᕐᓗᑎᑦ ᐊᑦᑐᕋᒃᓴᓂᒃ ᑐᓴᖅᑑᑎᓕᐅᕈᑎᓂᒃ ᐊᒻᒪᓗ 
ᐊᐅᓪᓛᖅᑎᓪᓗᒍ  ᑖᓐᓇ ᐊᔾᔨᙳᐊᓕᐊᖓ ᐊᑭᖃᙱᑦᑐᒧᑦ ᖃᕋᓴᐅᔭᓕᕆᔾᔪᑎ ᑕᐃᔭᐅᔪᖅ ᒍᕌᐱᒃᔅᒐᐃᔪᓪ 
ᐊᑐᕋᒃᓴᓂᒃ PNG ᐊᔾᔨᙳᐊᓕᐅᕈᓐᓇᓂᐊᕐᒪᑦ ᖃᕋᓴᐅᔭᖅᑎᒍᑦ. ᑖᓐᓇ ᐃᓕᓐᓂᐊᕋᒃᓴᖅ 
ᑐᙵᕕᑐᐃᓐᓇᙱᖏᖕᓐᓂᒃ ᐃᓕᓐᓂᐊᑎᑦᑎᒍᓯᐅᕗᖅ ᑭᓲᒻᒪᖔᕐᒥᒃ ᐊᔾᔨᙳᐊᓕᐅᕐᓗᓂ ᖃᕋᓴᐅᔭᖅᑎᒍᑦ ᐊᒻᒪᓗ 
ᖃᓄᖅ ᐋᖅᑭᒃᓱᕈᓐᓇᕐᒪ ᖓᑦ. ᑖᓐᓇᓗ ᐃᓕᓐᓂᐊᕈᑎ ᑐᑭᓯᒋᐊᙵᑎᑦᑎᕗᖅ ᑐᙵᕕᖏᖕᓂᒃ ᐃᑲᔫᑏᑦ ᐊᒻᒪᓗ 
ᐊᐅᒪᑦᑎᒍᑎᓂᒃ ᐊᔾᔨᙳᐊᓕᐅᕐᓗᓂ ᖃᕋᐅᔭᒃᑯᑦ ᐊᒻᒪᓗ ᖃᓄᖅ ᑕᒪᒃᑯᐊ ᐃᑲᔫᑏᑦ ᐊᑐᖅᑕᐅᑦᑎᐊᓛᖑᒍᓐᓇᕐᒪᖔᑕ 
ᒪᕐᕈᐃᓕᖅᑲᖓᓗ ᐱᙳᐊᕈᑎᓕᐅᕐᓗᓂ ᐅᕝᕙᓘᓐᓃᑦ ᐊᑐᓕᖅᑎᑦᑎᓗᓂ ᐊᔾᔨᙳᐊᓕᐊᕆᔭᐅᓯᒪᔪᓂᑦ. 

 

Lesson Plan 

ᐊᔾᔨᙳᐊᓕᐅᕈᑎᕋᓛᖅ ᑭᑉᐹᕆᑦᑐᒡᒍᑕᐅᓪᓗᑎᑦ 1: 
ᐱᒋᐊᖅᐸᓪᓕᐊᓂᖅ ᒍᕌᐱᒃᔅᒐᐃᔪᓪ 

ᐃᓕᓐᓂᐊᖅᑕᐅᓇᓱᐊᕐᓂᖏᑦ 
ᑐᑭᓯᐅᒪᓗᒍ ᐊᔾᔨᙳᐊᓕᐅᕈᑎᒥᒃ ᓴᓇᔭᐅᓯᒪᔪᓂᑦ ᐊᒻᒪᓗ ᖃᓄᖅ ᓴᓇᔭᒃᓴᐅᒻᒪᖔᕐᒥᒃ ᐱᔾᔪᑎᒋᔭᐅᓕᕈᓐᓇᖅᑐᖅ 
ᑎᑎᖅᑐᒐᐅᔭᙳᐊᕐᓗᓂ ᐃᓗᓕᒃᓴᖏᖕᓂᒃ ᓇᒻᒥᓂᖅ ᐃᓕᓐᓂᐊᖅᑏᑦ ᖃᕋᓴᐅᔭᓕᕆᔾᔪᑎᖓᓄᑦ, ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᓗᓂ ᖃᕋᓴᐅᔭᓕᕆᔾᔪᑕᐅᔭᕇᖅᑐᖅ ᐊᑐᓲᕆᔭᕇᖅᑕᖏᑦ. ᐃᓕᓐᓂᐊᖅᑏᑦ ᐊᑐᖃᑦᑕᓂᐊᕐᒥᔪᑦ 
ᐊᔾᔨᒌᙱᑦᑐᓂᒃ ᐃᑲᔪ ᑎᓂᒃ ᐊᑐᕋᒃᓴᓂᒃ ᐊᒻᒪᓗ ᖃᕋᓴᐅᔭᕐᓃᑦᑐᕈᓘᔭᕐᓂᒃ ᐋᖅᑭᒃᓱᐃᖁᓪᓗᒋᑦ ᓴᓇᔭᐅᔭᕇᖅᓯᒪᔪᑦ 
ᖃᕋᓴᐅᔭᓕᕆᔾᔪᑎᓅᖅᑲᖅᑕᐅᓗᑎᑦ. 

ᑕᐃᒎᓯᖏᑦ 
● ᐊᔾᔨᙳᐊᓕᐅᕈᑎᕋᓛᖅ ᑭᑉᐹᕆᑦᑐᒡᒍᑕᐅᓪᓗᑎᑦ​ − ᒥᑭᓛᖓ ᖃᕋᓴᐅᔭᕐᒥᒃ ᓴᖅᑭᔮᖅᑑᖅ ᐊᔾᔨᙳᐊᖅ, 

ᐊᖅᑭᓱᖅᑕᐅᓯᒪᔪᑦ ᒥᑭᔫᑎᑯᓗᖕᓂᒃ ᑭᑉᐹᕆᒃᑐᕋᓛᕐᓂᒃ ᐊᒥᐊᕐᓂᒃ. 
● ᖃᕋᓴᐅᔭᒃᑯᑦ ᑎᑎᖅᑐᒐᐅᔭᕈᑎ​ − ᖃᕋᓴᐅᔭᒃᑯᑦ ᑎᑎᖅᑐᒐᐅᔭᐅᑎᑦ ᑕᑯᒃᓴᐅᑎᑕᐅᒍᓐᓇᖅᑐᖅ, ᓅᑕᐅᓗᓂ, 

ᐊᒻᒪᓗ ᖃᓄᐃᓕᐅᕈᑕᐅᓗᓂ ᐃᓛᒃᑰᖓᓗᒍ ᐊᓯᖏᖕᓂᒃ ᖃᕋᓴᐅᔭᒃᑯᑦ ᑕᑯᒃᓴᐅᑎᑦᑎᒍᑎᖏᖕᓂᒃ. 
● ᐊᒥᐊᑦ ᐊᔾᔨᒌᙱᑐᒡᒍᑏᑦ ​− ᐊᒥᐊᑦ ᐊᔾᔨᒌᙱᑦᑐᑦ ᐊᑐᖅᑕᐅᓲᑦ ᓴᓇᙳᐊᕐᓗᓂ ᑎᑎᖅᑐᒐᐅᔭᙳᐊᕐᓗᓂᓗ 

ᐊᒥᓱᓂᑦ ᖃᕋᓴᐅᔭᒃᑯᑦ  
● ᐊᒥᐊᖃᑦᑎᐊᕐᓂᖏᑦ​ − ᐊᒥᓲᓂᖏᑦ ᐊᒥᐊᑦ ᐊᑐᐃᓐᓇᐅᒪᔪᑦ ᑕᑯᒃᓴᐅᑎᑕᐅᓪᓗᓂ ᐊᔾᔨᙳᐊᑉ, 

ᐊᒥᐊᖃᑦᑎᐊᕐᓂᖓ, ᐊᒥᐊᑦ ᐊᒥᓲᓂᖅᓴᐅᔪᑦ ᐊᑐᐃᓐᓇᐅᒪᕗᑦ. 

ᑐᑭᒧᐊᕈᑏᑦ ᐊᐱᖅᑯᑕᐅᔪᑦ 
1. ᑭᓲᖕᒪᑦ ᖃᕋᓴᐅᔭᒃᑯᑦ ᑎᑎᖅᑐᒐᐅᔭᙳᐊᕐᓂᖅ? 
2. ᓱᒻᒪᑦ ᖃᕋᓴᐅᔭᒃᑯᑦ ᓴᓇᙳᐊᖅᑕᐅᓯᒪᔪᖅ ᐊᒥᓲᓂᖅᓴᓄᑦ ᑕᑯᔭᐅᔪᓐᓇᑦᑎᐊᕐᓂᖅᓴᐅᔪᓐᓇᖅᐹ ᑖᔅᓱᒪᑉ 

ᑎᑎᖅᑐᒐᐅᔭᖅᓯᒪᔪᑉ ᐊᑕᐅᓯᑉ ᑕᑯᔭᒐᖃᕐᕕᖓᑕ ᓴᓂᐊᓂᒃ? 

ᐃᓕᓐᓂᐊᕈᑎᒃᓴᓄᑦ ᑲᓱᖅᓯᒪᓂᖏᑦ 
ᑖᓐᓇ ᐃᓕᓐᓂᐊᕈᑎᒃᓴᖅ ᐱᕕᖃᖅᑎᑦᑎᓂᖃᖅᐳᖅ ᑲᒪᒋᔭᐅᓗᑎᑦ ᐃᓕᓐᓂᐊᕈᑎᒃᓴᑦ ᓂᕆᐅᒋᔭᐅᓂᖏᑦ 
ᖃᓄᐃᓕᐅᕐᓂᖃᕐᓗᑎᑦ ᐃᓕᓐᓂᐊᖅᑏᑦ ᓴᓇᙳᐊᖅᑐᓕᕆᓂᕐᒥᒃ ᐊᒻᒪᓗ ᖃᕋᓴᐅᔭᑦ ᐃᓕᓐᓂᐊᖅᑕᐅᓂᖏᑦ 
ᖁᑦᑎᓐᓂᓕᖕᓄᑦ 9 ᐊᒻᒪᓗ 12. ᐱᓗᐊᖅᑐᒥᒃ ᐃᓕᓐᓂᐊᖅᑏᑦ ᑐᑭᓯᑎᑕᐅᒋᐊᙵᕋᔭᖅᑐᑦ ᖃᕋᓴᐅᔭᓕᕆᔾᔪᑎᒥᒃ 
ᒍᕌᐱᒃᔅᒐᐃᔪᓪ ᑕᐃᔭᐅᔪᒥᒃ ᐊᒻᒪᓗ ᐱᕙᓪᓕᐊᒍᑎᖃᖅᐸᓪᓕᐊᓕᕐᓗᑎᑦ ᐃᓕᓐᓂᐊᖅᓯᒪᔭᖏᑦ ᐱᒋᐊᕈᑎᒋᓗᒋᑦ 
ᐃᓕᓐᓂᐊᖅᑕᒥᓂᖏᑦ ᐃᓕᓐᓂᐊᓕᓵᖅᑎᓪᓗᒍ ᐃᓕᓴᐅᓯᕆᔾᔪᑎᒋᔭᐅᓯᒪᔪᑦ. ᑖᓐᓇᓕ ᐃᓕᓴᐅᓯᕆᔾᔪᑎ 
ᑕᑯᒃᓴᐅᑎᑦᑎᒐᔭᖅᑐᖅ ᖃᓄᖅ ᑕᐅᑐᒐᒃᓴᐃᑦ ᑭ ᓱᓂᖏᑦ ᐃᑲᔪᕐᓂᖃᕋᔭᕐᒪᖔᑕ ᐃᑉᐱᓐᓂᐊᒋᔭᐅᔪᓂᒃ, 
ᐃᓱᒪᒋᔭᐅᓯᒪᔪᓂᑦ ᐊᒻᒪᓗ ᑐᑭᓯᐅᒪᓕᖅᑎᑦᑎᓗᓂ ᐅᓂᒃᑳᕐᒥᒃ ᐅᖃᐅᓯᖃᖅᑎᓪᓗᒍ. 

 

ᓱᓇᒃᑯᑖᑦ 
● ᑭᑉᐹᕆᒃᑐᒡᒍᑕᕋᓛᖃᐅᖅᑐᑦ ᐊᓕᓚᔪᑦ ᑎᑎᕋᕐᕕᒃᒪᖅ 
● ᐊᒥᐊᓖᑦ ᑎᑎᕋᐅᑏᑦ ᐅᕝᕙᓘᓐᓃᑦ ᑎᑎᕋᐅᑏᑦ ᐊᒥᐊᓖᑦ 

2 

● ᒍᕌᐱᒃᔅᒐᐃᔪᓪ − ​ᖃᕋᓴᐅᔭᒃᑯᑦ ᐱᓗᒍ ᒍᕌᐱᒃᔅᒐᐃᔪᓪ ᖃᕋᓴᐅᔭᓕᕆᔾᔪᑎ ​(ᑕᑯᓂᐊᕐᕕᐅᑉ ᐊᖅᑯᑎᖓ: 
https://graphicsgale.com/us/download.html​) 

 

ᖃᕋᓴᐅᔭᒃᑰᙱᑦᑐᖅ ᖃᓄᐃᓕᐅᕈᑎᒋᔭᐅᓂᖏᑦ 
ᑎᑎᖅᑐᒐᐅᔭᕐᓗᓂ ᖃᕋᓴᐅᔭᐅᒃᑯᑦ, ᑭᖑᓕᕇᑦᑐᑦ ᐊᒥᐊᓖᑦ ᑭᑉᐹᕆᑦᑐᑦ ᑲᑎᑕᐅᓲᑦ ᐋᖅᑮᓂᐊᕐᒪᑕ ᐊᔾᔨᙳᐊᕐᒥᒃ. 
ᐊᒥᓲᓂᖏᑦ ᐊᒥᐊᑦ ᐊᑐᖅᑕᐅᔪᑦ ᐊᔾᔨᙳᐊᕐᒥᒃ ᓇᓗᓇᐃᖅᓯᑎᑦᑎᒍᑎᐅᕗᖅ ᖃᓄᑎᒋ ᐊᒥᐊᖃᕐᓂᐊᕐᒪᖔᕐᒥᒃ. 
ᑕᐃᒎᓯᖏᑦ 8−ᖃᖅᑐᑦ ᐊᔾᔨᙳᐊᕐᒥᒃ ᐊᒻᒪᓗ 16−ᖃᖅᑐᑦ ᐊᔾᔨᙳᐊᕐᒥᒃ ᐊᑐᖅᑕᐅᒃᑲᔪᑦᑐᑦ, ᑭᓯᐊᓂᓕ 
ᐊᒥᓲᓂᖏᖕᓂᒃ ᐊᒥᐊᕐᓂᒃ ᐊᑐᖅᑕᐅᓲᓂᒃ ᐅᖃᐅᓯᖃᓗᐊᙱᑦᑐᑦ. ᑖᒃᑯᐊ ᑕᐃᒎᓯᖏᑦ ᐅᖃᐅᓯᓖᑦ ᖃᓄᖅ 
ᖃᕋᓴᐅᔭᖅ ᐋᖅᑮᓲᖑᖕᒪᖔᕐᒥᒃ ᐊᒻᒪᓗ ᑐᖅᑯᐃᓗᓂ ᑐᑭᓯᒋᐊᕈᑎᓂᑦ. 8−ᖃᖅᑐᑦ ᐊᔾᔨᙳᐊᑦ ᐅᖃᐅᓯᖃᓗᐊᓲᑦ 
ᓂᓐᑎᐊᓐᑑ ᐱᙳᐊᕈᑎᐅᔪᑦ ᖃᓄᐃᑦᑑᓂᖏᑦ ᐊᔾᔨᒋᔭᐅᓪᓗᑎᑦ ᐊᔾᔨᙳᐊᑦ. ᑕᒪᒃᑯᐊ ᐊᒥᐊᖃᐅᓰᑦ 
ᐊᔾᔨᙳᐊᓕᐊᕆᔭᐅᓲᑦ ᑕᑯᒃᓴᐅᑎᑦᑎᒍᑎᓂᒃ ᑭᒡᓕᖃᖅᑎᑦᑎᔪᒻᒪᕆᐅᕗᑦ, ᐊᔾᔨᙳᐊᖏᑕ ᐃᓗᓕᖏᑦ 
ᑕᑯᒃᓴᐅᔪᓐᓇᖅᑐᑦ ᐱᖓᓱᓂᑦ ᐊᒥᐊᕐᓂᒃ ᑭᓯᐊᓂ ᐊᑐᖅᑐᑎᑦ ᐊᒻᒪᓗ ᐊᑕᐅᓯᕐᒥᒃ ᐊᒥᐊᕐᒥᒃ ᓴᖅᑭᔮᕈᑎᖃᓗᐊᖅᑐᒥᒃ. 
ᐅᓇ ᐆᑦᑑᑎᐅᕗᖅ ᓂᓐᑎᐊᓐᑑ ᐱᙳᐊᕈᑎᐅᔪᖅ ᖃᓄᐃᑦᑑᓂᖓᓂᒃ ᐊᔾᔨᙳᐊᓕᐅᕈᓯᖅ: 

  

16x16px* 

*”px” ᖃᓪᓗᓈᑎᑐᑦ ᓇᐃᓈᖅᑐᒃᑯᑦ ᐊᔾᔨᙳᐊᓕᐅᕈᑎᕋᓛᖅ ᑭᑉᐹᕈᑦᑐᖅ ᐊᔾᔨᙳᐊᕐᓕᐅᕐᓗᓂ ᑭᑉᐹᕆᑦᑐᒥᒃ ᐊᒻᒪᓗ 
ᓈᓴᐅᑎᖏᑦ ᐅᖃᖅᓯᒪᔪᑦ ᐊᒥᐊᕐᕕᒃᓴᖓᓃᑦᑐᑉ ᐊᖏᓂᖓ: ᐊᒥᓲᓂᖏᑦ ᑕᒪᒃᑯᐊ ᑭᑉᐹᕆᑦᑐᒦᑦᑐᑦ ᐊᒥᐊᑦ 
ᐊᔾᔨᙳᐊᓕᐅᕈᓰᑦ ᓴᓂᒨᖓᔪᑦ ᐊᒻᒪᓗ ᐊᒥᓲᓂᖏᑦ ᑕᒪᒃᑯᐊ ᐊᒻᒧᐊᖓᐅᕐᓂᖃᖅᑐᑎᑦ. ᑕᒪᓐᓇ ᓇᓗᓇᐃᕈᑎᐅᕗᖅ 
ᑭᒡᓕᖃᕐᓂᖏᑦ ᖃᕋᓴᐅᔭᒃᑯᑦ ᑎᑎᖅᑐᒐᐅᔭᕈᑎᒥ. 

ᑭᖑᓪᓕᕐᒥ ᑭᖑᕚᕆᔭᐅᔪᑦ ᐱᙳᐊᕈᓰᑦ ᐋᖅᑭᓱᖅᑕᐅᓯᒪᓂᖏᑦ ᐊᑐᓲᖑᖕᒪᑕ 16-ᖃᖅᑐᓂᒃ ᐊᒥᐊᕐᓂᒃ, ᑕᐅᓴᓂᒃ 
ᐊᒥᐊᕐᓂᒃ ᑐᖅᑯᐃᔪᓐᓇᖅᑐᑦ, ᑭᓯᐊᓂᓕ ᖃᑦᑏᓐᓇᑦ 100−ᖏᖕᓃᑦᑐᑦ ᐊᒥᐊᑦ ᑕᑯᒃᓴᐅᑎᑕᐅᒍᓐᓇᖅᑐᑦ 
ᑕᑯᒃᓴᐅᑎᑦᑎᒍᑎᒥ ᐃᓛᒃᑰᖓᐅᖅᑐᑎᑦ. ᑕᒪᒃᑯᐊ ᐊᒥᓱᕈᕆᐊᖅᓯᒪᐅᖅᑐᑦ ᐊᒥᐊᑦ, ᑭᓯᐊᓂᓕ ᑭᒡᓕᖃᐅᖅᑐᑦ ᓱᓕ 
16-ᓄᑦ ᐊᒥᐊᕐᓄᑦ ᐊᒻᒪᓗ ᐊᑕᐅᓯᕐᒥᒃ ᓴᖅᑭᔮᓛᖑᔪᒥᒃ ᐊᒥᐊᕐᒥᒃ ᓴᖅᑭᔮᖅᑎᑦᑎᓂᖃᓲᖑᓪᓗᑎᑦ. ᐅᕝᕙ ᐆᑦᑑᑎᐅᕗᖅ 
“16−ᖃᖅᑐᓂᑦ” ᐊᒥᐊᓖᑦᖃᕋᓴᐅᔭᒃᑯᑦ ᑎᑎᖅᑐᒐᐅᔭᕈᑎᒥ: 

16x24px 

ᑕᐃᒪᙵᓂᑦ, ᖃᕋᓴᐅᔭᒃᑯᑦ ᐊᐅᓚᑎᑦᑎᓂᖓᑕ ᓴᙵᑦᑎᓯᒪᔪᒻᒪᕆᐅᕗᖅ, ᑭᓯᐊᓂᓕ ᐊᒥᓲᓂᖏᑦ ᐊᒥᐊᑦ ᐊᑐᖅᑕᐅᓲᑦ 
ᐊᔾᔨᙳᐊᓕᐅᕈᑎᕋᓛᑦ ᑭᑉᐹᕆᑦᑐᒡᒍᑕᑦ ᐊᔾᔨᙳᐊᖏᑦ ᓱᓕᓱ ᐊᒥᓱᕈᕆᐊᖅᓯᒪᙱᓚᑦ. ᐱᔾᔪᑎᖃᖅᑐᑦ ᓴᓇᓗᓂ 
ᐊᔾᔨᙳᐊᓕᐅᕈᑎᕋᓛᑦ ᑭᑉᐹᕆᑦᑐᒡᒍᑕᓂᑦ, ᐱᓗᐊᖅᑐᒥᒃ ᐊᐅᓚᑎᙳᐊᖅᑕᐅᓲᓂᒃ, ᖃᐅᔨᒪᒋᐊᖅᑎᑦᑎᒋᐊᖃᖅᑐᑦ 
ᖃᓄᐃᑦᑐᓂᒃ ᐊᒥᐊᕐᓂᒃ ᐊᑐᕐᒪᖔᖅᐱᑦ. ᐊᑐᖅᑎᓪᓗᑎᑦ ᐊᒥᓲᓂᖅᓴᓂᒃ ᐊᒥᐊᕐᓂᒃ ᐱᒡᓇᕐᓇᓕᕈᓐᓇᕐᒪᑦ. ᐅᕝᕙ 
ᐆᑦᑑᑎᐅᕗᖅ ᐅᓪᓗᒥᐅᔪᖅ ᐊᑐᖅᑕᐅᓲᑦ ᖃᕋᓴᐅᔭᒃᑯᑦ ᑎᑎᖅᑐᒐᐅᔭᕈᑎ ᑕᑯᒃᓴᐅᓂᖅᓴᐅᑎᑕᐅᓪᓗᓂ: 

  

64x64px 

ᐊᒥᐊᖏᑦ ᑕᑯᒃᓴᐅᔪᑦ ᖃᕋᓴᐅᔭᒃᑯᑦ ᑎᑎᖅᑐᒐᐅᔭᕈᑎ ᓴᓂᐊᓃᑦᑐᑦ ᑕᐃᔭᐅᕗᑦ ᐊᒥᐊᕈᑏᑦ. ᑕᒪᒃᑯᐊ ᑕᑯᒃᓴᐅᔪᑦ ᐊᒥᐊᑦ 
ᐊᔾᔨᒌᙱᑦᑐᑦ ᐊᑐᖅᑕᐅᓲᖑᓪᓗᑎᑦ ᐊᔾᔨᙳᐊᕐᒧᑦ. ᐊᒥᐊᕈᑏᑦ ᑭᒡᓕᖃᖅᑐᑦ ᐊᒥᐊᖏᑦ ᖃᐅᔨᒪᔭᐅᕗᑦ 
ᓇᓗᓇᐃᒃᑯᓯᖅᓯᒪᐅᖅᑐᑦ ᐊᒥᐊᕈᑏᑦ, ᒥᑭᓂᖅᓴᒥᒃ ᐸᐃᑉᐹᒃᑯᕕᖃᖅᑎᑦᑎᓲᖑᓪᓗᑎᑦ ᐊᒻᒪᓗ ᐱᔭᕆᐊᑭᓐᓂᖅᓴᒃᑯᑦ 
ᐊᒥᐊᕐᓂᒃ ᖃᓄᐃᑦᑐᓂᒃ ᐊᑐᕐᒪᖔᖅᐱᑦ ᖃᐅᔨᒪᑎᑦᑎᑦᑎᐊᓂᖅᓴᐅᓲᖑᓪᓗᑎᑦ. 

ᐃᓕᓐᓂᐊᖅᑏᑦ ᓂᕈᐊᕈᓐᓇᖅᑐᑦ “ᐊᒥᐊᕈᑎ”ᓂᑦ ᐃᒪᓐᓇᓂᑦ 8 ᑎᑭᑦᑐᒋᑦ 16 ᐊᒥᐊᑦ ᐊᑐᐃᓐᓇᐅᒪᔪᒥᒃ 
ᐊᒥᐊᕈᑎᒋᒐᔭᖅᑕᖏᖕᓂᒃ (ᑎᑎᕋᐅᑏᑦ ᐊᒥᐊᓖᑦ, ᑎᑎᕋᐅᑏᑦ ᐃᒪᓖᑦ, ᐊᓯᖏᓪᓗ) ᐊᒻᒪᓗ ᓇᒻᒥᓂᖅ 
ᐊᒥᐊᕆᔪᓐᓇᖅᑐᑎᑦ ᑭᑉᐹᕆᑦᑐᓕᓐᓂᒃ ᐸᐃᑉᐹᕐᓂᒃ ᐊᑐᕐᓗᑎᑦ. ᐃᓕᓐᓂᐊᖅᑏᑦ ᑭᑉᐹᕆᑦᑐᓕᒻᒥᒃ ᐸᐃᑉᐹᕐᒥᒃ 

“ᐊᒥᐊᕆᕕᒃᓴᒥᒃ” ᐊᖏᓂᓕᒃ 16x16 ᑭᑉᐹᕆᑦᑐᓂᒃ ᓴᓂᕐᕙᐃᖁᒃᑭᑦ ᐊᒻᒪᓗ ᑭᑉᐹᕆᑦᑐᑦ ᐊᒥᐊᕐᓗᓂᒋᑦ ᐊᒥᐊᕐᓂᒃ, 
ᐊᑐᕐᓗᑎᑦ ᐊᔾᔨᙳᐊᓕᐅᕐᓂᐊᕐᒪᑕ ᓴᓇᔪᒪᔭᒥᓂᒃ. 

 

 

ᖃᕋᓴᐅᔭᒃᑯᑦ ᖃᓄᐃᓕᐅᕈᑎᒃᓴᖅ 
ᐊᑐᕐᓗᑎᑦ ᑭᑉᐹᕆᑦᑐᓖᑦ ᐸᐃᑉᐹᑦ ᐊᔾᔨᙳᐊᓕᐅᕐᓗᓂ ᑕᑯᓂᐊᕋᒃᓴᑦ, ᐊᑐᕐᓂᐊᖅᑐᒍᑦ ᖃᕋᓴᐅᔭᒃᑯᑦ ᐊᔾᔨᙳᐊᓕᐅᕈᑎ 
ᑕᐃᔭᐅᔪᖅ ᖃᓪᓗᓈᑎᑐᑦ ᒍᕌᐱᒃᔅᒐᐃᔪᓪ ᐊᔾᔨᙳᐊᓕᐅᖅᑕᐅᒃᑲᓐᓂᕐᓂᐊᕐᒪᑕ ᐊᒥᐊᖅᑕᐅᖅᑲᐅᔪᑦ ᖃᕋᓴᐅᔭᒃᑯᑦ 
ᐊᒥᐊᕐᓗᑎᑦ. 

 

1. ᒪᑐᐃᕐᓗᒍ ᖃᕋᓴᐅᔭᒃᑯᑦ ᐊᔾᔨᙳᐊᓕᐅᕈᑎ ᒍᕌᐱᒃᔅᒐᐃᔪᓪ ᐊᒻᒪᓗ ᓇᕿᓪᓗᒋᒃ CTRL+N ᓄᑖᕐᒥᒃ 
ᐊᒥᐊᕆᒃᓴᒥᒃ ᓴᖅᑭᖅᑐᖃᕐᓂᐊᕐᒪᑦ. ᐋᖅᑭᓪᓗᒍ ᐊᖏᓂᖏᑦ ᓴᓂᒧᑦ ᐊᒻᒪᓗ ᖁᒻᒧᑦ ᐊᒻᒧᑦ 
ᐊᖏᓂᕆᒋᐊᓕᖏᑦ 16x16px (16 ᐊᔾᔨᙳᐊᓕᐅᕈᑎ ᑭᑉᐹᕆᑦᑐᑦ), ᐊᒻᒪᓗ ᐊᒥᐊᖓᑕ ᓴᙱᓂᖓ 
16−ᒨᖓᑎᓪᓗᒍ. 

2. 16x16 ᐊᔾᔨᙳᐊᓕᐅᕈᑏᑦ ᑭᑉᐹᕆᑦᑐᑦ ᒥᑭᔪᑯᓘᖕᒪᑕ ᐊᒻᒪᓗ ᑕᑯᒋᐊᒃᓴᖅ ᐱᒡᒐᕐᓇᕋᔭᖅᑐᒃᓴᐅᔪᖅ. 
ᐊᖏᓪᓕᑎᒋᐊᕐᓗᒍ ᐊᒥᐊᕆᕕᒋᓂᐊᖅᑕᐃᑦ ᓇᕿᓪᓗᒍ ᐊᖏᓪᓕᒋᐊᕐᓗᒍ Maximize ᓇᕿᒋᐊᓕᒃ 

 ᖁᓛᓂ ᐊᒥᐊᕆᕕᑉ ᖃᕋᓴᐅᔭᒃᑯᑦ ᐊᒻᒪᓗ ᐊᑐᕐᓗᒍ ᐊᖏᓪᓕᑎᒋᐊᕈᑎ ᑕᑯᑦᑎᐊᕈᑎᖓ 
1500%-ᒨᖅᑎᓪᓗᒍ. 

3. ᓇᕿᓕᕐᒥᓗᒍ ᑕᑯᒃᓴᐅᑎᓪᓗᒍ ᑭᑉᐹᕆᑦᑐᒡᒍᑏᑦ Show Grid ᓇᕿᒋᐊᓕᒃ  ᑕᑯᒃᓴᐅᓂᐊᕐᒪᑦ 
ᑭᑉᐹᕆᑦᑐᖏᑦ ᐊᔾᔨᖃᓗᒍ ᑭᑉᐹᕆᑦᑐᓕᒻᒧᑦ ᐸᐃᑉᐹᕐᒧᑦ. ᐱᔭᕆᐊᑭᓐᓂᖅᓴᐅᒐᔭᖅᑐᖅ ᐊᔾᔨᙳᐊᑦ ᐊᔪᕆᓪᓗᒍ. 
ᑖᓐᓇ ᑕᑯᒃᓴᐅᑎᑦᑎᒍᑎ ᑭᑉᐹᕆᑦᑐᓕᒃ ᖃᒥᒍᓐᓇᖅᑕᐃᑦ ᖃᖓᑐᐃᓐᓇᑦᑎᐊᒃᑯᑦ ᓇᕿᒃᑲᓐᓂᕐᓗᒍ 
ᑕᑯᒃᓴᐅᑎᓪᓗᒍ ᑭᑉᐹᕆᑦᑐᒡᒍᑏᑦ Show Grid. 

4. ᓂᕈᐊᕐᓗᒍ ᑎᑎᕋᐅᑎ Pencil Tool  ᑭᑉᐹᕆᑦᑐᒨᖅᑲᕐᓂᐊᕋᕕᒋᑦ. ᓴᐃᒥᐊᓃᓐᓂᖅᓴᖅ ᓇᕿᓪᓗᒍ 
ᖃᕋᓴᐅᔭᕐᒧᑦ ᓇᕿᑎᒍᑎᖓ ᐃᓕᓯᓂᐊᖅᑐᖅ ᑭᑉᐹᕆᑦᑐᒧᑦ ᐊᑐᕐᓂᐊᖅᑕᖕᓄᑦ ᓯᕗᓂᐊᓃᓐᓂᖅᓴᒥᒃ 
ᐊᒥᐊᖑᒐᔭᖅᑐᖅ, ᓇᓗᓇᐃᖅᑕᐅᓯᒪᓪᓗᓂ ᐊᒥᐊᕈᑎᖃᕐᕕᐅᔪᒥᒃ ᑕᓕᖅᐱᐊᓃᑦᑐᖅ. ᑕᓕᖅᐱᐊᓃᓐᓂᖅᓴᖅ 
ᓇᕿᓪᓗᒍ ᖃᖃᓴᐅᔭᕐᒧᑦ ᓇᕿᑎᒍᑎᖓ ᐃᓕᓯᓂᐊᖅᑐᖅ ᓯᕗᓂᐊᓃᓐᓂᖅᓴᒥᒃ ᐊᒥᐊᖑᒐᔭᖅᑐᒥᒃ 
ᓂᕈᐊᕐᓗᒍ ᓇᓕᐊᑐᐃᓐᓇᖅ ᐊᒥᐊᖅ ᐊᑐᕈᒪᔭᐃᑦ ᓇᕿᑦᑐᒍ, ᐊᓯᔾᔨᑲᐅᑎᒋᔭᒃᓴᐅᓪᓗᑎᑦ ᐊᒥᐊᑦ ᐊᑐᕈᒪᔭᑎᑦ 
ᐊᑐᐃᓐᓇᐅᒪᔪᑦ.  

5. ᐊᑐᕈᓐᓇᖅᑕᑎᑦ ᐊᒥᐊᑦ ᑭᑉᐹᕆᑦᑐᓃᑦᑐᑦ ᓂᕈᐊᕐᓗᒋᑦ ᐊᑐᕐᓂᐊᖅᑕᑎᑦ ᓯᕗᓂᐊᓃᓐᓂᖅᓴᐅᒐᔭᖅᑐᓂᒃ 
ᐊᒥᐊᕐᒥᒃ ᐊᒻᒪᓗ ᓇᕿᑕᐅᓯᒪᔪᑦ ᐊᓪᓕᕐᒥ ᐊᒥᐊᕐᓂᒃ ᓂᕈᐊᖅᑎᑦᑎᒍᑎᖓ (RBG/HSL/HSV) 
ᐊᓯᔾᔨᒃᑲᓐᓂᖁᓪᓗᒍ ᐊᒥᐊᑦ ᐊᑐᕈᒪᔭᐃᑦ. ᐆᑦᑐᕋᕐᓗᑎᑦ ᐊᒻᒪᓗ ᐊᔾᔨᖏᖕᓂᒃ ᐊᒥᐊᕐᓂᒃ ᓂᕈᐊᕐᓗᑎᑦ 
ᐸᐃᑉᐹᕐᒦᑦᑐᓂᒃ ᑕᕝᕗᖓ ᐃᓕᓗᒋᑦ ᑭᑉᐹᕆᑦᑐᕋᓛᓖᑦ ᖃᕋᓴᐅᔭᒃᑯᑦ ᐊᒥᐊᕐᓂᐊᖅᑕᖕᓄᑦ. 

 
6. RBG ᑐᑭᓕᒃ ᐊᐅᐸᖅᑐᖅ/ᑐᖑᔪᕈᔪᑦᑐᖅ/ᑐᖑᔪᖅᑐᖅ ᐊᒻᒪᓗ ᐊᓯᔾᔨᕋᔭᖅᑐᑦ ᐊᖏᓂᖏᑦ ᐊᑐᓂ ᑕᒪᒃᑯᐊ 

ᐊᒥᐊᑦ ᓯᕗᓂᐊᓃᓐᓂᖅᓴᒥᒃ ᑕᑯᒃᓴᐅᒐᔭᖅᑐᒥᒃ ᐊᒥᐊᕐᒥᒃ. HSL ᑐᑭᓕᒃ 
ᖃᓄᐃᑦᑑᓂᖓ/ᓴᙱᓂᖓ/ᖃᐅᒪᓂᖓ Hue/Saturation/Lightness ᐊᒻᒪᓗ ᐊᓯᔾᔨᕋᔭᖅᑐᖅ 

ᑐᙵᕕᖓᑕ ᐊᒥᐊᑉ ᐊᑐᕐᓂᐊᖅᑕᕕᑦ, ᑖᓂᖅᑐᓂᖓ, ᐊᒻᒪᓗ ᖃᐅᒪᓂᖅᓴᐅᓂᖓ/ᑖᕐᓂᖅᓴᐅᓂᖓ ᐊᒥᐊᑉ. 
HSV ᑐᑭᓕᒃ ᖃᓄᐃᑦᑑᓂᖓ/ᓴᙱᓂᖓ/ᐱᐅᔫᓂᖓ Hue/Saturation/Value, ᐊᔾᔨᓴᐃᓐᓇᖓ HSL, 
ᑭᓯᐊᓂᓕ ᐱᐅᔫᓂᖓ ᐊᓯᔾᔩᒋᐊᓲᑦ ᖃᐅᒪᓂᖅᓴᐅᓂᖓᓂᒃ ᒪᓕᑦᑐᒍ ᐊᒥᐊᑦᑎᐊᕙᖓ ᑖᓛᖑᓕᕐᓗᓂ 
ᐊᒥᐊᖅ ᖃᑯᖅᑕᐅᓂᖅᓴᑐᐃᓐᓇᕆᙱᑕᖓ ᐊᒻᒪᓗ ᕿᕐᓂᖅᑕᐅᓛᖑᑐᐃᓐᓇᕆᙱᑕᖓ ᐊᓯᔾᔨᒋᖔᕐᓗᓂ. 

7. ᐊᑐᕐᓗᒍ ᑎᑎᕋᐅᑎ Pencil Tool  ᐃᓕᔭᐅᖁᓪᓗᒍ ᐊᒥᐊᑉ ᑭᑉᐹᕆᑦᑐᒧᑦ ᑕᐃᑲᓂ ᐊᒥᐊᕆᕕᒃᓴᒥ 
ᖃᕋᓴᐅᔭᒃᑯᑦ ᐊᒥᓱᓕᐅᕐᓂᐊᕋᕕᑦ ᑎᑎᖅᑐᒐᐅᔭᕐᕕᒻᒧᑦ ᐸᐃᑉᐹᖅ ᑭᑉᐹᕆᑦᑐᓕᒃ ᐊᔾᔨᙳᐊᓕᐅᕐᓂᐊᖅᑕᖕᓄᑦ. 
ᐃᓕᓯᒍᕕᑦ ᐊᒥᐊᕐᒥᒃ ᑕᒻᒪᕐᓗᑎᑦ ᓇᕿᒍᓐᓇᖅᑕᐃᑦ ᑕᓕᖅᐱᐊᓃᓐᓂᖅᓴᖅ ᓇᕿᒍᑎᖓ ᓂᕈᐊᕐᓂᐊᕋᕕᐅᒃ 
ᑐᓄᐊᓂ ᐊᒥᐊᕆᓂᐊᖅᑕᖓ ᐊᒻᒪᓗ ᑎᑎᖅᑐᒐᔭᐅᕐᕕᒋᑐᐃᓐᓇᕐᓗᒍ ᖄᖓᒍᑦ. ᐲᔭᐅᑎᑕᖃᙱᒻᒪᑦ 
ᖃᕋᓴᐅᔭᒃᑯᑦ ᐊᔾᔨᙳᐊᓕᐅᕈᑎ ᑕᐃᔭᐅᔪᖅ ᒍᕌᐱᒃᔅᒐᐃᔪᓪ. 

8. ᐊᓯᐅᑦᑕᐃᓕᖁᓪᓗᒍ ᑐᖅᑯᓚᐅᖅᑳᕐᓇᒍ, ᐲᔭᕆᐊᓕᕗᑦ ᑐᓄᐊᓃᓐᓂᖅᓴᐅᒐᔭᖅᑐᖅ ᐊᒥᐊᖓ 
ᑕᑯᒃᓴᐅᓂᐊᙱᒻᒪᑦ ᐱᔭᕇᕈᕕᐅᒃ ᐊᔾᔨᙳᐊᖅ. ᑕᐃᒪᐃᒍᓐᓇᖁᓪᓗᑎᑦ ᐊᑐᓲᖑᕗᒍᑦ ᖁᓕᕇᑦᑐᑦ 
ᐋᖅᑭᑦᑎᒍᑎᖏᑦ Layer Properties ᓇᕿᑎᒐᖓ ᓴᐅᓂᐊᓃᓐᓂᖅᓴᖅ ᖃᕋᓴᐅᔭᒃᑯᑦ.

 
9. ᓇᕿᓪᓗᒍ ᖁᓕᕇᑦᑐᑦ ᐋᖅᑭᑦᑎᒍᑎᖏᑦ Layer Properties ᓇᕿᑎᒐᖅ ᓴᖅᑭᓐᓂᐊᕐᒪᑕ ᖃᓄᐃᑦᑑᓂᖏᑦ 

ᑭᑉᐹᕆᑦᑐᖅ. ᑭᑉᐹᕆᑦᑐᖅ ᓇᓗᓇᐃᒃᑯᓯᕐᓗᒍ “ᓴᖅᑭᔮᓛᖑᓂᐊᖅᑐᖅ ᐊᒥᐊᖓ” ᐊᒻᒪᓗ ᐊᒥᐊᖅ ᑕᑯᒃᓴᐅᔪᖅ 
ᑭᑉᐹᕆᑦᑐᒥ ᐊᓪᓕᕐᒥ ᑕᑯᒃᓴᐅᑎᑕᐅᓂᐊᖅᐳᖅ ᐊᔾᔨᙳᐊᖓᓂᒃ. ᑐᓄᐊᓃᓐᓂᖅᓴᐅᒐᔭᖅᑐᖅ ᐊᒥᐊᖓ 

ᑕᑯᒃᓴᐅᙱᒃᑯᓂ ᑭᑉᐹᕆᑦᑐᒥ, ᓇᕿᓪᓗᒍ ᒪᕿᑎᒐᖅ ᐊᒥᐊᕐᒥ Dropper ᓇᕿᑎᒐᖅ  ᐊᒻᒪᓗ 
ᓇᕿᓪᓗᒍ ᑐᓄᐊᓃᓐᓂᖅᓴᐅᒐᔭᖅᑐᖅ ᐊᒥᐊᖅ ᑕᑯᒃᓴᐅᑎᑕᐅᔪᒥᒃ ᐊᔾᔨᙳᐊᕐᒥᒃ. 

10. ᐱᔭᕇᕈᕕᑦ, ᑕᐃᑯᙵᕐᓗᑎᑦ ᐸᐃᑉᐸᒃᑯᕕᒃ file > ᑐᖅᑯᕐᓗᒍ ᐃᒪᓐᓇ Save As. ᐱᐅᓛᖅ ᐸᐃᑉᐹᖅ 
ᖃᓄᐃᑦᑑᓂᖓ ᑐᖅᑯᕐᓗᒍ ᐊᔾᔨᙳᐊᓕᐊᑦ ᐃᒪᐃᑦᑑᒐᔭᖅᑐᖅ .png (ᐊᓯᐊᓅᖅᑎᒐᒃᓴᖅ ᖃᕋᓴᐅᔭᒃᑯᑦ 
ᐊᔾᔨᙳᐊᑦ) ᑐᓄᐊᓃᓐᓂᖅᓴᖅ ᐊᒥᐊᖓ ᑕᑯᒃᓴᐅᓛᖑᒐᔭᖅᑐᖅ ᑕᑯᒃᓴᐅᑎᑕᐅᒍᓐᓇᕋᔭᕐᒪᑦ. ᓂᕈᐊᕐᓗᒍ 
ᓱᑯᑦᑎᐊᓄᑦ ᑐᖅᑯᕈᒪᒐᔭᕐᒪᖔᖅᐱᐅᒃ ᐊᔾᔨᙳᐊᓕᐊᑦ, ᓂᕈᐊᕐᓗᑎᑦ ᐊᑎᖓᓂᒃ 
ᐸᐃᑉᐹᒃᑯᕕᒻᒦᑎᓐᓂᐊᖅᑕᕕᑦ, ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᑭᑉᐹᕆᑦᑐᖅ ᐅᖃᖅᓯᒪᒐᓗᐊᕐᒪᖔᖅ With 
Alpha Channel” ᓇᓗᓇᐃᒃᑯᓯᖅᓯᒪᓗᒍ (ᑕᐃᒪᐃᒃᑯᕕᑦ ᓴᖅᑭᔮᕐᓂᖅᓴᐅᒐᔭᖅᑐᖅ ᑐᓄᐊᓃᓐᓂᖅᓴᖅ 
ᐊᒥᐊᖓ ᓴᖅᑭᔮᕋᔭᖅᑐᖅ). ᐊᒻᒪᓗ ᓇᕿᓪᓗᒍ Save ᑐᖅᑯᕐᓗᒍ.  

11. ᖃᐅᔨᒪᑦᑎᐊᕆᑦ ᑲᑐᑎᒐᓗᐊᕐᒪᖔᖅᐱᐅᒃ ᐊᔾᔨᙳᐊᓕᐊᒥᓃᑦ ᖃᕋᓴᐅᔭᒃᑯᑦ ᐊᒻᒪᓗ ᑕᑯᓂᐊᕐᓗᒋᑦ ᐊᓯᖏᑦ 
ᐃᓕᓐᓂᐊᖅᑏᑦ ᐊᔾᔨᙳᐊᓕᐊᒥᓂᖏᓪᓗ. 

 

ᐃᓱᓕᓐᓂᖓ 
ᐃᓕᓐᓂᐊᖅᑏᑦ ᐱᔭᕇᓚᐅᖅᑎᓪᓗᒋᑦ ᖃᕋᓴᐅᔭᒃᑯᑦ ᑎᑎᖅᑐᒐᐅᔭᖅᑕᒥᓂᖏᑦ ᓴᖅᑭᔮᕆᐊᓖᑦ ᓴᓇᔭᒥᓂᖏᑦ 
ᑕᑯᔭᐅᔪᓐᓇᖁᓪᓗᒋᑦ ᐊᓯᖏᓐᓄᑦ ᐃᓕᓐᓂᐊᖅᑎᓄᑦ. ᐅᖃᐅᓯᖃᖁᓗᒋᑦ ᐊᒥᐊᕈᑎᐅᔪᓂᒃ ᐅᕝᕙᓘᓐᓃᑦ ᓴᙱᓂᖏᑦ 
ᐊᒥᐊᑦ ᖃᕋᓴᐅᔭᒃᑯᑦ ᑎᑎᖅᑐᒐᔭᖅᑐᒥᓂᖏᑦ, ᖃᓄᐃᑦᑐᓂᒃ ᐊᒃᓱᕈᕈᑎᖃᕐᓂᕐᒪᖔᑕ ᐊᑐᖅᑎᓪᓗᒋᑦ ᖃᕋᓴᐅᔭᒃᑯᑦ 

ᐊᔾᔨᙳᐊᓕᐅᕈᑎᒥᒃ ᑎᑎᖅᑐᒐᐅᔭᕐᓗᓂ, ᓯᕗᓂᒃᓴᒥ ᖃᓄᖅ ᐊᔾᔨᒋᙱᑕᖓᒍᑦ ᖃᓄᐃᓕᐅᕋᔭᕐᒪᖔᑕ 
ᐅᖃᐅᓯᖃᕐᓗᑎᑦ, ᐊᒻᒪᓗ ᖃᓄᑐᐃᓐᓇᖅ ᐊᑐᕈᒪᒐᔭᖅᑕᖏᑦ ᑎᑎᖅᑐᒐᐅᔭᕈᑎᒥᒃ ᐱᙳᐊᓕᐅᖅᑎᓪᓗᒋᑦ 
ᐅᕝᕙᓘᓐᓃᑦ ᖃᕋᓴᐅᔭᒃᑰᕈᑎᒥᒃ. ᐃᓕᓐᓂᐊᖅᑏᑦ ᐅᖃᐅᓯᖏᑦ ᐃᑲᔪᖅᑐᐃᖃᑎᒌᖕᓂᖏᓪᓗ ᐱᒻᒪᕆᐅᓛᖑᕗᑦ 
ᐃᑲᔫᑎᐅᓪᓗᓂ ᑎᑎᖅᑐᒐᐅᔭᕐᓂᕐᒧᑦ ᓴᓇᒍᓐᓇᑦᑎᐊᓕᖁᓪᓗᒋᑦ. 

 

ᐃᑲᔫᑏᑦ 

ᐃᑲᔫᑎᒃᓴᒃᑲᓐᓃᑦ 
● ᒪᕐᕈᐃᓕᖅᑲᖓᓗᒍ ᑕᑯᒃᓴᐅᑎᑦᑎᒍᑎ 2D ᐊᓯᐅᓚᐅᖅᓯᒪᔾᔮᙱᑦᑐᖅ ​- (ᑕᑯᓂᐊᕐᕕᐅᑉ ᐊᖅᑯᑎᖓ:; 

https://2dwillneverdie.com/intro/​) 
● ᕘᒡ ​ (ᐅᓂᒃᑳᓕᐊᕆᔭᐅᓯᒪᔪᖅ ᖃᕋᓴᐅᔭᒃᑯᑦ ᑭᑉᐹᕆᑦᑐᓂᒃ ᐊᒥᐊᕆᓗᓂ ᓴᓇᙳᐊᕐᓂᖅ ᐅᓪᓗᒥᐅᔪᖅ 

ᐱᙳᐊᕈᑕᐅᔪᓄᑦ) -  (ᑕᑯᓂᐊᕐᕕᐅᑉ ᐊᖅᑯᑎᖓ: 
https://www.theverge.com/2014/7/3/5865849/pixel-art-is-here-to-stay​)  

● Elizabeth LaPensée - ​(ᑕᑯᓂᐊᕐᕕᐅᑉ ᐊᖅᑯᑎᖓ: ​http://www.elizabethlapensee.com/​) 
● ᓇᒻᒥᓂᖅ ᖃᕋᓴᐅᔭᒃᑯᑦ ᑎᑎᖅᑐᒐᐅᔭᓕᕆᑦ: ᐊᔾᔨᙳᐊᓕᐅᕐᓂᖅ ᐱᙳᐊᕈᑎᓄᑦ, ᑕᕐᕆᔮᒃᓴᓕᐊᕆᔭᒃᓴᓄᑦ 

ᖃᕋᓴᐅᔭᒃᑯᑦ ᐊᒻᒪᓗ ᐊᓯᒃᑲᓐᓂᖏᑦ​. ᐅᖃᓕᒫᒐᓕᐊᒥᓂᖅ ᔨᐊᓂᐳᑉ ᑖ ᐊᒻᒪᓗ ᒫᑎᐅ ᕼᐊᒻᐳᕆᔅ  
 

ᖃᕋᓴᐅᔭᒃᑯᑦ ᐃᓅᖃᑎᒌᒍᓐᓇᐅᑏᑦ ᐃᑲᔫᑏᑦ 
● ᑭᒃᐹᕆᑦᑐᑎᒍᑦ ᐊᒥᐊᕆᓂᖅ ​ (ᓇᐃᑦᑐᖅ ᖃᓄᐃᓕᐅᖅᑐᖃᓲᖑᓂᖓᓂᒃ ᑕᕐᕆᔮᒃᓴᓕᐊᕆᔭᒥᓂᖅ) - 

(ᑕᑯᓂᐊᕐᕕᐅᑉ ᐊᖅᑯᑎᖓ: ​https://www.youtube.com/watch?v=7mqAZ06dwKU​) 
● ᒫᑎ ᒍᕆᕆᐅᕈ​ - (ᑕᑯᓂᐊᕐᕕᐅᑉ ᐊᖅᑯᑎᖓ: ​http://chilly-dogs.tumblr.com/​) 
● ᔭᐃᕙᒻ ᔫ​ - (ᑕᑯᓂᐊᕐᕕᐅᑉ ᐊᖅᑯᑎᖓ: ​http://joojaebum.com/Love​) 

